
QORTI TAL-APPELL
IMHALLFIN

S.T.O. PRIM IMRALLEF MARK CHETCUTI
ONOR. IMHALLEF JOSEPH R. MICALLEF
ONOR. IMRALLEF TONIO MALLIA

Seduta ta’ nhar |-Erbgha, 31 ta’ Mejju, 2023.

Numru 36

Rikors numru 894/12/1 JPG

Peter Incorvaja u martu Mary Rose Incorvaja
V.

CMR Commercial Limited gia CMR Commercial Corporation
Limited u b’digriet tal-4 ta’ Novembru, 2013, giet kjamata in kawza
“Central Mediterranean Development Corporation Limited.”

1. Dan hu appell tas-soc¢jeta CMR Commercial Limited minn sentenza
tal-Ewwel Qorti tat-18 ta’ Jannar, 2018, li biha filwaqt li lagghet it-talbiet
kollha tar-rikorrenti, ¢ahdet I-e¢cezzjonijiet kollha tas-socjeta appellanti
kif ukoll tas-socjeta msejha fil-kawza u konsegwentement ordnat ir-
rexissjoni tal-att notarili tat-3 ta' Gunju, 1993 u kkundannat lis-so¢jeta

appellanti, sabiex thallas lir-rikorrenti s-somma likwidata in linea ta' danni

fllammont ta' tliet mija u hdax-il elf, sitt mija u tlieta u ghoxrin ewro u

Pagna 1 minn 15



App. Civ.894/12/1

wiehed u ghoxrin ¢entezmu (€311,623.21) u |-imghax legali dekorribbli
mid-data tas-sentenza sad-data tal-pagament effettiv. B'dana illi l-istess
Qorti rrizervat kwalunkwe dritt ta’ azzjoni talvolta spettanti lii CMR
Commercial Limited kontra Central Mediterranean Development

Corporation Limited.

2. ll-kawza hi dwar il-garanzija tal-pacifiku pussess u l-effetti taghha.
Ir-rikors mahluf jghid hekk:

"Illi permezz tal-kuntratt notarili tal-4 ta’ Gunju 1993 pubblikat minn
nutar Dottor Carmel Mangion ir-rikorrenti xtraw u akkwistaw minghand
is-so¢jeta CMR Commercial Corporation Limited, illum CMR
Commercial Limited, zewd porzjonijiet ta' art divizi u fabbrikabbli
formanti parti minn territorju ta’ Ghajn Blat, fil-kuntrada ta' Ghar
Dalam, maghrufa bhala plots tlieta u sebghin (73) u erbgha u sebghin
(74) u li kienu indikati .fuq il-pjanta annessa mal-kuntratt tal-akkwist,
komplessiv it-tnejn flimkien, peress illi huma kontigwi, ghal 428 metri
kwadri, kompriza f’triq, kif soggetti it-tnejn ghac¢-¢ens annwu perpetwu
ta’ sittin lira maltin (Lm60) illum €139.76 li cioe Lm30 kull plot, fl-
iskema ghall-izvilupp tal-bini bid-drittijiet u I-pertinenzi kollha taghhom,
il-plots jikkonfinaw minn-nofs innhar ma'beni tal-venditur / intimata u
cioe CMR Commercial Limited jew I-aventi kawza minnha, mill-punent
ma' beni ta’ Anatole Baldacchino mill-Lvant ma' trig progettata bla
isem u li jinsabu f'Birzebbugia.

2 llli permezz tas-sentenza moghtija minn din il-Qorti tal-25 ta' Ottubru
2011 fil-kawza li ggib in-numru 75/96 fl-ismijiet "Joseph Pirotta et
Peter Incorvaja et" gie deciz illi attwallment "il-Qorti gieset sew ir-
relazzjonijiet tal-ewwel perit u tal-esperti addizzjonali. Qieset illi r-
relazzjoni tal-periti addizzjonali saret wara survey tal-art u tqabbil
akkurat ta' pjanti hija tal-fehma illi ma ntwera xejn li ghandu jitfa’
dubbiju fuq I-ahhar konkluzjoni tal-periti addizzjonali. Ghalhekk hija tal-
fehma illi ghandha toqgghod fuq din il-konkluzjoni. Ghal dawn ir-
ragunijiet il-gorti tagta’ il-kawza billi tghid illi [1] dik il-parti tas-sit numru
tlieta a sebghin (73,) tal-kejl ta’ sitta hamsin punt dec¢imali sitta metru
kwadru (56.6m?) murija b'kulur kannella skur, li dik il-parti tas-sit erba’
u sebghin (74) tal-kejl ta' mija a ghaxra punt sebgha metru kwadru
(1107m?2,) murija b 'kulur iswed fuq il-pjanta ADM 10, a fol 254 tal-
process huma proprjeta tal-atturi billi geghdin fuq art taghhom; [2]
tikkundanna lill-konvenuti jroddu I-bic¢iet art fug imsemmija lill-atturi fi
zmien xahrejn minn meta din is-sentenza ssir finali; [3] tikkundanna
lis-so¢jeta msejha fil-kawza thallas I-ispejjez relattivi ghall-e¢cezzjoni

tal-preskrizzjoni u lill-konvenuti u lill-imsejha fil-kawz flimkien ihallsu I-
ispejjez I-ohrajn kollha tal-kawza dan huwa bla hsara ghal kull jedd illi
I-konvenuti jista' ghandhom kontra I-imsejha fil-kawza.”

llli kif intwera fil-parti dizpozittiva tas-sentenza hawn fuq appena
citata. din I-Onorabbli Qorti waslet ghal din il-konkluzjoni wara li gew
nominati, b'kollox, erba’ periti, stante li kien hemm ukoll nomina ta'
periti addizzjonali, li ghamlu survey tat-territorju in kwistjoni u
ssottomettew il-konkluzjonijet taghhom lill-Qorti ghall-konsiderazzjoni
taghha, liema konkluzjonijet il-Qorti abbraccjat.

llli bhala stat ta' fatt illum din is-sentenza ffisser li attwalment dak li
suppost xtraw u akkwistaw l|-atturi mhux taghhom fl-intier tieghu izda
huma ta' haddiehor billi ma kienux tal-awtur taghhom u ghalhekk I-
imsemmija bi¢ctejn art gatt ma setghu gew trasferiti validament lill-
attur.

llli ai termini tal-imsemmi kuntratt is-so¢jeta intimata iggarantiet il-
pacifiku pussess tal-proprjeta li bieghet lir-rikorrenti b'ipoteka generali
tal-assi taghha, liema pussess pacifiku gie disturbat b'rizultat tal-
imsemmija sentenza ta' dawn il-grati u r-rikorrenti ma jistghux igawdu
dak li huma attwalment xtraw u akkwistaw minghand is-soc¢jeta
intimata u ghalhekk hemm il-lok ghar-rexxissjoni tal-imsemmija
kuntratt stante li illum irrizulta li dak pattwit fil-kuntratt ma setax javvera
ruhu stante illi I-intimata ma kinitx il-proprjetarja tal-art kollha trasferita
lir-rikorrenti permezz tal-kuntratt fuq riferit, kif ukoll ghall-indenniz
konsegwenzjali favur ir-rikorrenti. Illi in vista tal-pro¢eduri fuq citati r-
rikorrenti ma setghux jizviluppaw I-art mixtrija dan id-dewmien
ikkawza danni ulterjuri lir-rikorrenti fin-nefga zejda li llum iridu jinkorru
biex jizviluppaw artijiet simili.

llli dan il-fatt inoltre ikkawza danni lir-rikorrenti konsistenti, inter alia,
[a] fl-imghax dekorribbli fugq is-somma ta' Lm7000, li huwa |-prezz
imhallas fuq l-istess art mid-data tal-pagament ossija d-data tal-
pubblikazzjoni tal-att, [b] fil-hlas annwali tac-Cens li gie imhallas mir-
rikorrenti lis-so¢jeta Central Mediterraneau Development Corporation
Limited, gia Holiday Estates Limited, [c] _fl-imghax fuq I-istess
ammont tac-¢ens imhallas, [d] fl-ispejjez notarili, hlas ta' boll u spejjez
ancillari ghall-akkwist tal-art in kwistjoni, [e] fil-prezz i llum jiswew
artijiet simili ghal dawk in kwistjoni, [f] fid-differenza tal-prezz sabiex I-
atturi jistghu jizviluppaw zewg plots simili ghal dawk rnertu tal-kawza,
kif riedu jaghmlu, [g] bl-ispejjez kollha relatati mal-pubblikazzjoni tal-
kuntratt relattiv kif ukoll [h] fl-ispejjez tal-kawza deciza u fuq riferita u
fl-ispejjez tal-presenti kawza.”

Talbu lill-Ewwel Onorabbli Qorti sabiex:-
Tordna r-rexxissjoni tal-imsemmi att pubbliku tal-4 Gunju 1993 li

permezz tieghu s-socjeta intimata bieghet u trasferiet I-art hemm
indikata lir-rikorrenti;

Tinnomina kuratur ghall-eventwali kontumadci;
Tinnomina Nutar sabiex jircevi l-att relattiv;

Tifissa I-lok, gurnata u hin ta’ meta ghandu jigi pubblikat I-istess att ta'
rexxissjoni, skont kif previst fl-ewwel talba;

Tiddikkjara li s-so¢jeta intimata hija responsabbli ghad-danni kollha
subiti mir-rikorrenti, inkluz ghar-ragunijiet fug imsemmija, b'rizultat tal-
fatt li nbieghu lilhom artijiet li ma kienux tas-socjeta intimati;

Jigu likwidati d-danni sofferti mir-rikorrenti u dan jekk hemm bzonn bl-
opera ta' periti nominandi; u

Tikkundanna lis-so¢jeta intimata thallas lir-rikorrenti dawk id-danni
hekk likwidati minn din il-Qorti”.

3. llli bir-risposta mahlufa taghha, ipprezentata nhar it-22 ta’ Ottubru,
2012, is-socjeta appellanti e¢cepiet is-segwenti:

"llli s-socjeta esponenti permezz tal-kuntratt ta' bejgh datat ghaxra (10) ta'
Dicembru tas-sena elf disgha mija wiehed u tmenin (1981), fl-atti tan-Nutar
Dottor Francis Micallef, akkwista |-proprjeta mertu tal-kawza minghand is-
soc¢jeta Holiday Estates Limited, illum maghrufa bhala Central Mediterranean
Development Corporation Limited.

llli 1-proprieta hekk akkwistata minghand is-soc¢jeta Holiday Estates Limited,
kienet gja maqsuma f'plots, inkluzi dawn numerati tlieta u sebghin (73) u erbgha
u sebghin (74), u minnhom is-so¢jeta esponenti ma ghamlet |I-ebda varjazzjoni.

lli s-socjeta esponenti xtrat, ipposjediet u bieghet in assoluta buona fede I-plots
imsemmija, u illi gabel it-trasferiment taghhom lill-atturi, I-istess socjeta
esponenti gqatt ma rceviet xi att gudizzjarju jew xi forma ta' interpellazzjoni li
permezz taghha ingieb ghall-konjizzjoni taghha I-allegat difett fit-titolu i
permezz tieghu hija akkwistat, ipposjediet u sussegwentement ittrasferit, tant li
I-ewwel tali interpellazzjoni fil-konfront tas-soc¢jeta esponenti saret fid-disgha (9)
ta'’ Gunju, elf disgha mija u sitta u disghin (1996), ben tlett snin wara li bija
ittrasferiet il-proprjeta lill-atturi.

llli ghalhekk is-socjeta esponenti m'ghandhiex tigi megjusa responsabbli ghad-
danni reklamati li hija ma ikkawzatx.

llli, bil-kontra tas-soc¢jeta Central Mediterranean Development Corporation
Limited, is-socjeta esponenti ma kinitx parti fil-kawza bin-numru 75/96 fl-ismijiet
Joseph Pirotta et vs Peter Incorvaja et li ghaliha jaghmlu referenza I-atturi, u
ghalhekk la setghet tressaq id-difizi taghha f'dawk il-pro¢eduri u langas ma
kienet sokkombenti f'dak il-gudizzju.

llli ghalhekk hija s-so¢jeta Central Mediterranean Development Corporation
Limited, l-aventi kawza tas-socjeta Holiday Estates Limited, illi ghandha
taghmel tajjeb ghal kwalunkwe dannu allegatament soffert mill-atturi.

llli ghar-ragunijiet suesposti s-soc¢jetd Central Mediterranean Development
Corporation Limited ghandha tigi ikkjamata in kawza sabiex tirrispondi ghal
pretensjonijiet u t-talbiet tal-atturi.

llli s-socjeta esponenti geghda minn issa izzomm lill-kumpanija Central
Mediterranean Development Corporation Limited responsabbli ghal kwalsiasi
danni li s-soc¢jeta esponenti sofriet, ged issofri u ghad tista' issofri, inkluzi imma
mhux limitatament dawk naxxenti mill-pro¢eduri odjerni, inkluzi I-imghax fuq I-
istess u l-ispejjez gudizzjarji relattivi.

Salv e¢cezzjonijiet ulterjuri.”

4. lli b'digriet datat I-4 ta'" Novembru, 2013, I-Ewwel Qorti lagghet it-
talba tas-socjeta appellanti ghas-sejha fil-kawza tas-soc¢jeta Central
Mediterranean Development Corporation Limited (gia Holiday Estates

Limited).

5. i permezz ta' risposta mahlufa, ipprezentata nhar is-6 ta’
Dicembru, 2013, is-so¢jeta msejha fil-kawza ec¢cepiet:

"Illi minghajr pregudizzju ghal dak li se jinghad aktar ‘il quddiem, it-
talba attrici ghal likwidazzjoni tad-danni hija preskritta ai termini tal-
Artikolu 2153 tal-Kodic¢i Civili;

llli s-soc¢jeta kjamata in kawza kienet akkwistat bi¢¢a art fil-parti I-kbira
blat mikxuf maghruf bhala Ghajn Blata permezz ta’ kuntratt fl-Atti tan-
Nutar Joseph Felix Abela fit-3 Gunju 1965;

llli sussegwentement permezz ta' kuntratt fl-Atti tan-Nutar Francis
Micallef datat 10 ta' Dicembru 1981, is-socjeta gia Holiday Estates
Limited kienet bieghet lis-so¢jeta konvenuta numru ta' plots komprizi
dwar tar-rikorrenti, bil-kejl komplessiv ta' erba’ mija u ghaxar metri
kwadri punt tnax (410.13) [sic];

llli f'dan il-kuntratt, f'klawsola sitta (6) hemm miftiehem illi - "Da parti
tieghu is-subkonc¢edent jiggarantixxi I-pussess pacifiku tal-art minnu
b'dan I|-att kon¢essa favur is-subkonéessjonarju nomine accettanti
b'ipoteka generali tal-beni kollha prezenti u futuri spettanti lis-socjeta

Holiday Estates Limited u ghal fini tal-iskrizzjoni ipotekarja ged tigi
fissata kontra taghha s-somma ta’ disat'elef lira (9,000), pero minn
naha tieghu s-Sur Camilleri nomine gieghed jirrinunzja millum stess
ghad-dritt li jikkonvertu I-ipoteka generali ghal pacifiku pussess
f'wahda specjali.

llli s-so¢jeta kjamata in kawza kienet bieghet is assoluta buona fede
I-plots in kwistjoni u gabel it-trasferiment lis-soc¢jeta konvenuta, |-
esponenti gatt ma rcievet xi att gudizzjarju jew inteprellazzjoni li
setghet iggib a konjizzjoni taghha I-allegat difett fit-titolu;

llli ghal dak li ghandu x'jagsam mat-talba attri¢i sabiex jigi rexiss il-
kuntratt ta' akkwist, is-soc¢jeta kjamata in kawza mihiex il-legittimu
kontradittur stante illi ma kinitx parti minn dak il-kuntratt;

Salv e¢cezzjonijiet ulterjuri.”

6. Bhala fatti jirrizulta li:

Permezz ta' att pubbliku datat I-4 ta' Lulju, 1966, in atti tan-Nutar Paul
Pullicino, is-so¢jeta msejha fil-kawza Central Mediterranean
Development Corporation Limited (dak iz-zmien formalment imsemmija
Holiday Estates Limited) kienet akkwistat, mill-patrimonju ta' Salvatore
Schembri nomine, is-subutile dominju temporanju ta' territorju shih ta'
art fabrikabbli denominata "Ta' Ghajn Blad" sive "Blat" u "Tal-Bandieri"
sive "Tal-Gheru", fil-kontrada ta' Ghar Dalam, limiti ta’ Birzebbuga ta’
kejl superfi¢jali ta' sebgha u tletin (37) tomna, ossija disat elef, erba’ mija

u sebgha u hamsin punt hmistax-il gasab kwadri (9457.15 q.k.).

Jirrizulta illi f'xi zmien, l-istess socjeta msejha fil-kawza gasmet din I-
istess art f'diversi porzjonijiet bil-ghan li tizviluppa u/jew tbiegh l-istess

porzjonijiet lil terzi.

Nhar I-10 ta' Di¢embru, 1981, is-socjeta intimata CMR Commercial
Limited (dak iz-zmien imsemmija CMR Commercial Corporation
Limited) akkwistat mill-patrimonju tal-imsejha fil-kawza diversi
porzjonijiet divizi mit-territorju hawn fugq imsemmi, kompriz il-porzjonijiet
enumerati 73 u 74 li huma mertu ta' din il-kawza (atti tan-Nutar Dottor

Francis Micallef), bil-ghan li tinnegozja I-bejgh tal-istess.

Ghall-bidu tas-snin disghin is-socjeta intimata bdiet tbiegh dawn il-
porzjonijiet lil diversi terzi, fosthom lill-konjugi Peter u martu Mary Rose
Incorvaja, liema bejgh gie formalizzat b'att pubbliku datat |-4 ta' Gunju, .

1993 fl-atti tan-Nutar Carmel Mangion.

Gara illi lejn nofs is-snin disghin, proprju f'Dicéembru tas-sena 1995 is-
successuri fit-titolu ta’ ¢certu Carmelo Pirotta (senjatament, Joseph
Pirotta, I-Arkittet Godwin A. Borg, Anna Borg, Susan Zammit, Cecila,
Robert u Thomas ahwa Borg) baghtu ghall-ewwel darba protest
gudizzjarju kontra I-partijiet f'din il-kawza (ossija I-konjugi Incorvaja,
CMR Commercial Corporation Ltd u Holiday Estates Ltd) li permezz
tieghu sostnew illi meta s-soéjeta Holiday Estates "harget diversi
plottijiet, fosthom il-plots 73 u 74 fuq imsemmija, hija dahlet fil-proprjeta

taghhom u li ghalhekk meta |-konjugi Incorvaja akkwistaw dawn il-plots

73 u 74 minghand il-kumpanija CMR Commercial Corporation Limited

huma dahlu fil-proprjeta taghhom?”.

ll-plots kienu nbieghu fl-istess stat u kejl u pjanta kif akkwistati minghand

Holiday Estates.

Da parti taghhom I-atturi fdin il-kawza zammew lil Holiday Estates

Limited responsabbli ghal kull dannu jew hsara li setghu jsofru.

[I-familji Pirotta u Borg ghamlu kawza fl-1996 kontra |-konjugi Incorvaja
li da parti taghhom sejhu fil-kawza s-socjeta Holiday Estates Limited u
b’sentenza tal-25 ta’ Ottubru, 2011, il-Qorti kkundannat lill-konjugi
Incorvaja jroddu I-bic¢ciet tal-art uzurpati lura lill-familji Pirotta u Borg bl-
Ispejjez kontra taghhom, izda dan bla hsara ghal kull jedd Ii I-konjugi
(Incorvaja) jista’ ghandhom kontra I-imsejha fil-kawza li kif inghad kienet
Holiday Estates Limited. Din is-sentenza ma gietx appellata u allura

ghaddiet in gudikat.

7. Dan wassal ghall-kawza odjerna.

8. Is-so¢jetd konvenuta appellanti ressget zewg aggravji mis-

sentenza appellata.

L-ewwel aggravju

9. Issostni illi I-Ewwel Qorti Zzbaljat meta kkundannat lilha biss
b’riserva ta’ kull azzjoni kontra s-soc¢jeta msejha fil-kawza Central
Mediterranean Development Corporation Limited. Issostni illi l-istitut tas-
sejha fil-kawza hu mahsub biex ma jkunx hemm tkarkir u tixrid ta’ kawzi
fuq l-istess kwistjoni kemm ghall-ekonomija tal-gudizzju u biex ma jkunx

hemm possibbilta ta’ sentenzi konfliggenti.

10. L-atturi jagblu mas-soc¢jeta konvenuta rigward dan l-aggravju

filwaqt li s-socjeta imsejha fil-kawza tqis I-aggravju infondat.

11. Il-Qorti tgis li dan l-argument mhux validu fl-isfond tat-talba
maghmula dwar ir-responsabbilta ghal garanzija tal-pacifiku pussess. II-
Qorti ma taqgbilx illi I-ahhar xerrej ghandu azzjoni mhux biss kontra I-
bejjiegh dirett taghhom izda anke kontra I-ewwel bejjiegh bhalma hemm
per ezempju imnizzel fl-Artikolu 1166 tal-Kodiéi Civili Franéiz ta’
zmienu. ll-principju li ghandu jmexxi I-Qorti hawnhekk ghandu jkun li “ubi
lex voluit dixit, ubi noluit tacuit”. Jigi b’hekk, li la I-ligi Maltija ma tghid xejn,
dan ghandu jfisser li mhuwiex permessibbli li I-ahhar xerrej ifittex lill-
bejjiegh originali b'’rabta mal-harsien tal-garanzija tal-pacifiku pussess.
Din it-tezi tidher li hija dik li giet imhaddna wkoll mill-grati Maltin. Skont il-

gurisprudenza ricenti Maltija (ara Francis Buhagiar et v. Ta’ Natu

Limited u Cristino Chircop et v. Awtorita tal-Artijiet et), xerrej ma jitlifx
il-jedd li jdur kontra |-bejjiegh taht il-garanzija tal-pacifiku pussess ghall-
fatt biss li huwa jkun biegh il-proprjeta lil terzi jew nehha |-proprjeta minn
tant idejh. Dan jaghti x’jithem lil din il-Qorti li bhala regola generali I-
garanzija tal-pacifiku pussess torbot biss lill-partijiet li jkunu fil-kuntratt,
b’dana li din il-garanzija ma tistax tigi mgebbda ghal terzi li ma jkunux
parti fil-kuntratt. Dwar dan il-punt, il-Qorti tal-Appell kienet ¢ara hafna fis-
sentenza Francis Buhagiar et v. Ta’ Natu Limited fug imsemmija li:
“Azzjoni mibdija fuq il-garanzija tal-pacifiku pussess tista’ ssir biss
mill-partijiet i dahlu fir-rapport kontrattwali li minnu nibtet il-garanzija

u hi biss fil-konfront taghhom i japplikaw il-konsegwenzi naxxenti
minn tali garanzija.”

“‘Naturalment din ir-regola generali li I-garanzija tal-pacifiku pussess
tghodd biss bejn il-partijiet tbati minn ¢ertu ec¢ezzjonijiet: (i) bhal fil-
kaz ta’ werrieta tax-xerrej li jkomplu fil-persuna tal-mejjet; jew (ii) fil-
kaz li fil-kuntratt stess il-bejjiegh jiddikjara li I-garanzija tal-pacifiku
pussess ged jipprovdiha mhux biss lix-xerrej li deher fil-kuntratt izda
anke lill-aventi causa tieghu; jew (iii) fil-kaz li x-xerrej jiddec¢iedi b’mod
espress li j¢edi I-jedd imnissel mill-garanzija tal-pacifiku pussess lill-
haddiehor;”.

F’dan il-kaz ma jirrizultax li hemm wahda minn dawn it-tliet e¢¢ezzjonijiet

hawn fug imsemmija.

12. Ghalhekk |-appellanti ma tghidx sew li I-istitut tas-sejha fil-kawza

f'din i¢-Cirkostanza partikolari jwassal ghar-rizultat mixtieq mill-appellanti

u l-aggravju ged jigi michud.

It-tieni aggravju

13. Dan I-lment hu dwar il-kumpens moghti mill-Ewwel Qorti.
Tissottometti illi I-Artikolu 1413 tal-Kap. 16 fejn isemmi hlas ta’ hsara ma
ghandux jinkludi taht dan il-Kapitolu xi forma ta’ lucrum cessans sakemm
ma jigix pruvat dolo jew kolpa u din hi I-interpretazzjoni tal-Qorti ta’
Kassazzjoni Taljana. F’dan il-kaz tqis li d-danni kellhom jigu kkalkolati
mal-mument tal-akkwist u fl-ahjar ipotesi ghall-atturi meta ntalbet ir-
rivendika minghandhom u mhux mal-mument tad-decizjoni li kkonfermat
ir-rivendika u li wasslet ghal konsegwenti evizzjoni. Is-socjeta konvenuta
ma ghandhiex tbati ghas-snin kollha li damet dik il-kawza ta’ rivendika
fejn l-istess soc¢jeta konvenuta angas kienet parti. L-Ewwel Qorti ma
kinitx korretta li kkalkolat danni skont il-valur tal-2012, data tas-sentenza
ta’ rivendika. Semmai tali danni kellha tbatihom is-socjeta msejha fil-

kawza.

14. L-atturi ma jagblux ma’ tali Iment billi jghidu fost affarijiet ohra li t-
tul ta’ zmien li damet il-kawza ta’ rivendika ma hiex htija taghhom u ma
ghandhomx ibatu konsegwenzi. Huma jorbtu |-argument taghhom mal-
Artikolu 1415 tal-Kap. 16 fejn jekk fiz-zmien tal-evizzjoni |-proprjeta tkun
tiswa aktar, il-parti sokkombenti trid thallas is-somma i tkun tagbez il-
prezz tal-bejgh. Biex jixtru u jizviluppaw art simili ghal li kellhom iridu

jhallsu hafna aktar minn dak il-prezz li bih xtraw.

15. L-Ewwel Qorti galet hekk:

“Ir-rikorrenti jargumentaw fin-nota ta’ sottomissjonijiet taghhom illi |-
ammont li ghandu jkun dovut lir-rikorrenti ghandu jigi ikkalkulat fuq
medja ta’ dawn it-tliet stimi. Illi pero I-Qorti rat illi skont il-ligi, is-somma
li ghandha tkun dovuta lir-rikorrenti ghandha tkun ikkalkolata fuq il-
valur fiz-zmien l-evizzjoni. L-evizzjoni tar-rikorrenti grat fOttubru tal-
2011, u ghalhekk il-Qorti tqis illi ghandha timxi mal-valutazzjoni tal-
Perit Camilleri galadarba din saret ingas minn sena wara l-evizzjoni
sofferta mir-rikorrenti.

[I-Qorti rat ukoll illi I-istima moghtija mill-Perit Camilleri hija ghal art
freehold, meta fil-verita din Il-art hija soggetta ghal ¢ens annwu u
perpetwu ta’ Lm60 komplessivament, jew Lm30 ghal kull plot.
Ghalhekk il-Qorti gieghda arbitrio boni viri thaggas |-ammont ta’
€5,000 mill-valur komplessiv tal-art in kwistjoni. Ghalhekk I-ammont
dovut mis-socjeta intimata CRM Commercial Limited huwa ta’:

€291,840 - €5,000 = €286,840".

16. ll-garanzija tal-pussess pacifiku tal-haga mibjugha tinkiser jekk

jintwera li x-xerrej ikun bata evizzjoni.

Dwar Xx’jikkostitwixxi evizzjoni taht il-garanzija tal-pussess pacifiku,
inghad fil-gurisprudenza li ma hemmx bzonn tabilfors li x-xerrej ikun
garrab evizzjoni bis-sahha ta’ sentenza li tghid illi huwa ma ghandux titlu
tajjeb fuq l-art; imma huwa bizzejjed li I-jedd miksub mix-xerrej ikun
gieghed jigi kkontestat (ara Filippo Pace v. Sacerdote Salvatore Griscti
nomine deciza mill-Prim’Awla tal-Qorti Civili fil-25 ta’ Marzu, 1933, Ta’
Kapaci Limited v. Joseph Meli et dec¢iza mill-Qorti tal-Appell fis-27 ta’
Jannar, 2017 u Carmel sive Charles Zammit et v. Central
Mediterranean Development Corporation Limited deciza mill-Qorti tal-

Appell fis-27 ta’ Marzu, 2020);

Hu bizzejjed ghalhekk biex xerrej ikun jista’ jinvoka I-garanzija tal-pacifiku
pussess li juri li t-tgawdija tal-gid mixtri minnu tkun taht theddida reali
minhabba difett fit-titlu (ara Godfrey Micallef v. Emanuel Falzon Fava

et deciza mill-Prim’Awla tal-Qorti Civili fis-27 ta’ Frar, 2008);

ll-biza’ radonevoli ta’ evizzjoni giet imgebbda fil-gurisprudenza biex
tinkludi wkoll sitwazzjonijiet fejn bini mibjugh ma jkunx kopert minn
permess ta’ zvilupp skont il-ligi (ara Adam Galea et v. Tarcisio Calleja
pro et noe deciza mill-Qorti tal-Appell fil-25 ta’ Mejju, 2001, Renato
lannace etv.J & T Co. Limited deciza mill-Qorti tal-Appell fis-7 ta’ Lulju,
2006 u Rosario De Luca Gennaro et v. Perit David Psaila et noe

deciza mill-Prim’Awla tal-Qorti Civili tal-14 ta’ Frar, 2013);

Naturalment fkazijiet bhal dawn, fejn I-evizzjoni ma tkunx gejja minn
sentenza, it-theddida tal-evizzjoni trid tkun wahda reali u konkreta u mhux
wahda misthajla li tkun biss fmohh ix-xerrej (ara George Fenech
nomine v. Richard Micallef et nomine deciza mill-Qorti tal-Appell fit-12

ta’ Gunju, 2001);

ll-garanzija dwar it-tgawdija kwieta tal-pussess tghodd anke jekk I-

evizzjoni tkun tmiss ma’ bi¢¢a biss mill-haga mibjugha (ara Artikolu 1417

tal-Kap 16 tal-Ligijiet ta’ Malta u Giuseppe Farrugia v. Nicolina

Cachia deciza mill-Qorti tal-Appell fit-12 ta’ Frar, 1937);

17. Fil-kaz tal-lum jidher illi s-soc¢jeta konvenuta xtrat diversi plots fl-
1981 inkluz dawk in kwistjoni ¢ioe plots 73 u 74. FI-1993 bieghet dawn
il-plots lill-atturi. FI-1995 is-soc¢jeta konvenuta giet interpellata
ufficjalment mill-familja Pirotta u ohrajn li parti minn dawn il-plots kienu
proprjeta taghhom. Minn hemm bdew il-proc¢eduri legali fl-1996 kontra |-
atturi u s-soc¢jeta msejha fil-kawza ghall-evizzjoni wara ac¢ertament tat-
titolu. Huwa minnu illi s-so¢jeta konvenuta ma kinitx parti fil-kawza pero
kienet taf b’dak kollu li kien ged isehh ghax giet interpellata u jekk ma
ppartecipatx fdik il-kawza kif kellha s-setgha li taghmel skont il-ligi dan
ma huwiex htija tal-atturi odjerni li ddefendew il-pozizzjoni taghhom kif
ghamlet I-imsejha fil-kawza, awtric¢i tal-jeddijiet tal-konvenuti, sakemm
bis-sentenza tal-25 ta’ Ottubru, 2011, gie deciz illi parti mill-art ma kinitx
tappartjeni lill-atturi odjerni, u kien biss f'dak iz-zmien illi I-atturi, li kellhom
il-pussess tal-porzjonijiet ta’ art irrilaxxaw il-parti li ma kinitx taghhom u
ghalhekk skatta I-jedd li jduru fug min trasferilhom I-art. Il-fatt li I-kawza
tal-ac¢certament tat-titolu damet ma jistax jigi attribwit ghal xi htija tal-atturi
li ma setghu jaghmlu xejn hlief li jiddefendu runhom f'dik il-kawza. Dik hi
kwistjoni li semmai tista’ tifforma parti minn pro¢eduri ohra bejn uhud mill-
partijiet jekk ikun il-kaz. Ghalhekk I-Ewwel Qorti ddecidiet tajjeb illi I-

istima ta’ dannu kellha tittiehed b’'referenza ghaz-zmien tal-izgumbrament

¢ioé meta [-Qorti ddikjarat li I-atturi kellhom jirrilaxxaw parti sostanzjali
mill-art akkwistata minnhom ghax ma Kinitx tappartjeni lilhom. Dak i
jirrizulta bhala fatt hu illi fiz-zmien tal-evizzjoni |-haga saret tiswa aktar
milli meta nxtrat u anke skont I-Artikolu 1415 tal-Kap. 16 dik id-differenza

ghandu jbatiha I-bejjiegh.

18. Ghalhekk anke dan l-aggravju ged jigi mi¢hud.

Decide

19. Ghalhekk il-Qorti tagta’ u tiddeciedi billi tichad I-appell tas-socjeta

konvenuta u tikkonferma ghal kollox is-sentenza appellata.

20. L-ispejjez tal-Ewwel Qorti jibgghu kif decizi mill-Ewwel Qorti filwaqt

li l-ispejjez tal-appell inkluz tal-imsejha fil-kawza jithallsu mis-so¢jeta

konvenuta appellanta.

Mark Chetcuti Joseph R. Micallef Tonio Mallia
Prim Imhallef Imhallef Imhallef

Deputat Registratur
da

